
Uorden da scoula e scoulina 
 
In basa a l’art. 20 da la ledscha da scoula dal Chantun Grischun dals 21 marz 2012, 
acconsenti da la radunanza cumünala dal cumün da Val Müstair dals 16.12.2013 
 
 
 

I. Disposiziuns generalas 
 
 

Art. 1 
¹ Il cumün da Val Müstair maina ils seguaints s-chalins da scoula: 

a)  la scoulina, 
b)  la scoula primara, 
c)  Las scoulas dal s-chalin secundar I (scoula reala e secundara). 

² La scoulina po gnir declerada sco obligatorica per uffants da lingua estra.  
 
 

Art. 2 
L’oblig da frequentar la scoula populara al lö da scoula sco eir la sporta gratuita as drizza 
tenor las disposiziuns da la legislaziun chantunala da scoula. 
 
 

Art. 3 
Il cumün garantischa ils uraris da bloc per la scoulina e pel s-chalin bass prescrits tenor las 
disposiziuns chantunalas. 
 
 

Art. 4 
Il cumün spordscha in cas da bsögn structuras dal di cuntinuantas.  
 
 

Art. 5 
¹ Il cumün po in cas da bsögn s-chaffir sportas supplementaras sco lavur sociala da scoula e 
sportas da timeout. 
² In cas da bsögn vegnan s-chaffidas sportas specialas per scolars cun talents particulars. 
³ A reguard scoulas e classas da talent valan las disposiziuns chantunalas. 
 
 

Art. 6 
Il cumün es respunsabel per l’ordinaziun e la realisaziun da masüras simplas da pedagogia 
curativa i’l sectur bass.  
 
 

Art. 7 
La valütaziun e la promoziun sco eir l’admissiun da las scolaras e’ls scolars in ün oter tip da 
scoula vegnan fattas tenor las disposiziuns chantunalas. 
 
 
 

II. Las persunas d’instrucziun 
 
 
Art. 8 
¹ Las persunas d’instrucziun sun impiegadas dal cumün da Val Müstair. 
² Las relaziuns d‘ingaschamaint vegnan motivadas e regladas tras ün contrat da dret public 
resguardond il dret chantunal. 
³ Per principi ston persunas d’instrucziun tour il domicil i’l cumün da Val Müstair. Sur 
d’excepziuns decida il cussagl da scoula. 

III. Il manader da scoula 
 
 
Art. 9 
Il cumün ingascha ün manader da scoula. 
 
 
 

IV. Il cussagl da scoula 
 
 
Art. 10 
¹ Per la cumposiziun e la gestiun dal cussagl da scoula valan las disposiziuns 
correspundentas da la constituziun dal cumün da Val Müstair. 
² Las sezzüdas dal cussagl da scoula vegnan bannidas (convochadas) da la presidenta 
respectivamaing dal president cur cha las fatschendas pretendan quai o cura ch’ün 
commember dal cussagl giavüscha quai. 
³ In cas da bsögn pon tour part otras persunas cun vusch consultativa a las sezzüdas. 
4 Sur da las trattativas vain manà ün protocol. 
 
 
Art. 11 
¹ Il cussagl da scoula maina e survaglia la scoula. El executescha la legislaziun da scoula 
chantunala e cumünala. El accumplischa tuot las lezchas chi nu sun gnüdas surdattas tras 
decrets chantunals o cumünals ad otras instanzas. 
² El es impustüt respunsabel per: 
 

1. Decisiuns a reguard il spostamaint respectivmaing la prolungaziun per l’entrada illa 
scoulina ed illa scoula primara. 

2. Decisiuns sur dal proseguimaint da l’on da scoula in üna classa plü bassa in cas 
ch’ün uffant füss surdumandà. 

3. Decisiuns in cas ch’ün uffant less sursiglir üna classa. 
4. Decisiuns a reguard sportas supplementaras per uffants da lingua materna estra. 
5. Decisiuns sur da l’ordinaziun respectivmaing l’aboliziun da masüras simplas da 

pedagogia curativa i’l s-chalin bass . 
6. Decisiuns sur da l’exclusiun d’ün uffant dürant il temp da scoula obligatoric. 
7. Decisiuns sur dal licenzchamaint d’ün uffant avant il temp obligatoric da scoula il plü 

bod davo ot ons da scoula obligatoria; 
8. Decisiuns sur da la frequentaziun da la scoula davo avair accumplì il temp da scoula 

obligatori; 
9. Decisiuns sur da l’exclusiun da la scoula dürant la frequentazuin supplementara da la 

scoula (davo il temp obligatoric). 
10. Decisiuns sur da l’ admissiun d’ün uffant d’ün otra scoula e sur da la taxa da scoula. 
11. Fixar las vacanzas – cun excepziun da las vacanzas d’utuon e da Nadal – in 

cunvegna e coordinazun culs cussagls da scoula illa regiun. Declerar occurrenzas da 
scoula specialas obligatoricas dürant ils davomezdis libers e las sondas. 

12. Decretar ün reglamaint sur da las absenzas e’ls congedis. 
13. Decretar ün uorden disciplinar. 
14. Tscherner e licenzchar las persunas d’instrucziun e da la direcziun da scoula. 
15. Decretar ün quadern da dovairs per la direcziun da scoula; 
16. Decretar ün reglamaint sur dal perfecziunamaint da las persunas d’instrucziun e da la 

direcziun da la scoula. 
17. Chastiar cuntrafacziuns da l’art. 68 da la ledscha da scoula chantunala; 
18. Tscherner il meidi ed il daintist da scoula. 

Art. 12 
¹ La presidenta respectivmaing il president dal cussagl da scoula rapreschainta il cussagl da 
scoula vers l’extern. El prepara las fatschendas a man dal cussagl da scoula e pissera cha 
las decisiuns vegnan executadas. 
² In cas urgiaints decida il president dal cussagl da scoula davart masüras necessarias chi 
pertoccan il chomp da cumpetenza dal cussagl da scoula. Tenor pussibiltà decida il cussagl 
da scoula definitivmaing in chosa in sia prosma sezzüda. 
 
 
 

V. Dret da recuors 
 
 
Art. 13 
¹ Decisiuns e disposiziuns da las parsunas d’instrucziun, dal manader da scoula e dal 
president dal cussagl da scoula in fatschendas da scoula pon gnir contestadas al cussagl da 
scoula infra desch dis daspö la comunicaziun. 
² Decisiuns e disposiziuns dal cussagl da scoula in fatschendas da scoula pon gnir 
contestadas al departamaint d’educaziun, cultura e protecziun da l’ambiaint infra desch dis 

daspö la comunicaziun, premiss cha la ledscha chantunala da scoula nu dispuona 
otramaing. 

³ Decisiuns negativas davart la promoziun o la na promoziun pon gnir contestadas infra 

desch dis daspö la comunicaziun a l’Uffizi per la scoula populara e sport. L’Uffizi po preverer 
üna procedura speciala per la valütaziun dal recuors. 
 
 
Art. 14 
Quist uorden da scoula aintra in vigur als 1. avuost 2013, davo esser gnü approvà da la 
suprastanza e da la radunanza cumünala dal cumün da Val Müstair sco eir dal departamaint 
d’educaziun, cultura e protecziun da l’ambiaint. El rimplazza l’uorden da scoula dals 10 
favrer 2010. 
 
 
 
Approvà da la suprastanza dal cumün da Val Müstair illa sezzüda dals 27.06.2013 
 
Approvà da la radunanza dal cumün da Val Müstair dals 16.12.2013 
 
 
 
Il president cumünal, 

Arno Lamprecht  

 

Il chanzlist,  

Not Manatschal 

 
 

Approvà dal departamaint d’educaziun, cultura e protecziun da l’ambiaint, tenor disposiziun 
dals 13.01.2014 


